
 ھهندێک بيرەوەريی خۆم

)٤ئهم کهسايهتييانهی بۆکانم چۆن ديون؟ (بهشی   

  . سوارەی ئێلخانی زادە:١٢

ساڵ له کاک سوارە سێ چوار ساڵێک له من گهورەتر بوو. کاتێ که نهخۆش کهوت و بۆ ماوەی سێ 
جێگهدا مايهوە ھهمووکهس له بۆکان باسی نهخۆشييه گرانهکهيان دەکرد به!م من تا کاتێ که له 

نهخۆشييهکه ھهڵنهستابووەوە و بۆ درێژەی خوێندن نهگهڕابووەوە دەبيرستانی بۆکان، نهمدەناسی. ئهگهر 
و خوێندنهکهی و بووين ھهڵه نهکهم، پۆلی يهکهم يا دووھهمی دەبيرستان بووم که گهڕايهوە سهر دەرس 

به ھاوپۆلی يهکتر. ھهموومان له قوتابخانهدا به "کاک سوار" بانگمان دەکرد و دواتر له تارانيش که 
  دەمديت ھهروام بانگ دەکرد، ئێستاش پێم خۆشه ھهر به کاک سواری ناو بهرم.

ووب زادە، کاک ھاوپۆلهکانی ئهودەمی خۆم باش لهبير نين کێ بوون، به!م بێگومان کاک حهسهن ئهي
عهزيز محهممهدی، کاک خاليد ئێلخانی زادە (موھتهدی)، کاک باقی يا کاک ڕەئووفی زيايی، کاک 

جهعفهر عهليار و کاک تاھير و کاک نادری ئێلخانی زادە ھهبوون. وابزانم خاڵۆزاکانم کاک موتهلليب و 
وەرزی دەيانخوێند. له کاک ڕەحمان محهممهديان له پۆلی ئێمهدا نهبوون و له دەبيرستانی کهشا

  مامۆستاکان، تهنيا نهمر سهيد عهبدوڵI کازمی و کاک حهبيبوڵI تابانيم لهبيرماون.

کاک سوار زۆر له ئێمه زياتری دەزانی و به تايبهت له دەرسی ئينشا دا کهس دەسکی لهدوو نهدەکرد. 
ھهژار بوو له زستاندا. بوو. جارێک کاکم ئينشايهکی بۆ نووسيم که باسی ماڵێکی  ٢٠ھهميشه نمرەی 

ی به منيش دا، نمرەيهک که ھهميشه ھی کاک سوار بوو! ديارە ئهگهر بيانگوتايه  ٢٠ئاغای تابانی 
دانيشه ئينشايهکی ديکهی وەک ئهوە بنووسهوە، وەھا له قوڕ دەچهقيم به تڕاکتۆری فێرگوسنيش نهيهمه 

  دەرەوە!

و؛ ھهموو ڕۆژێک بهيانی و دوای نيوەڕۆ له ماڵی کاک سوار ئهو دەم دوو دار شهقهی له بن باغهڵدا بو
خۆيانهوە، که نزيک ماڵی قاسم ئاغا و له دەرەوەی شاری بوو، دەھاته سهر قه!ی سهردار که 

دەبيرستانی پهھلهوی لهوێ ھهڵکهوتبوو. ئێستاش پێم سهيرە کهسێک دوای سێ ساڵ نهخۆشيی چۆن 
! بهرزەدا ھهڵدەگهڕا ئهويش به زستان و بهفر و ڕۆژی دووجار به دوو دارشهقهی بن باغهڵهوە بهو قه

  بهستهڵهک! 

وابزانم يهک دوو ساڵێک لهگهڵ ئێمه له بۆکان دەرسی خوێند و ئهمجار چوو بۆ تهورێز، ھهر لهوێش 
ديپڵۆمی وەرگرت، پاشان له زانستگهی تاران ڕيشتهی حقووق وەرگيرا و چوو بۆ ئهوێ. لهو ماوەيهی 

ساڵی يهک دووجار دەھاتهوە بۆکان و گهلێک ڕۆژان سهردانی دووکانی  وا له تاران و تهورێز بوو
کاکمی دەکرد. کاکم کتێب فرۆشيی ھهبوو و مامۆستا و قوتابی و خوێندکاری بۆکانيی ھهموويان سهری 

دووکانهکهيان دەدا و ھهميشه بازاڕی قسه وباس لهوێ گهرم بوو. باسی سهرەکيش ھهر شيعر بوو 
م خۆی شاعير بوو و چهمکی شيعری نوێی ھێنابووە بۆکان و ڕۆژھه!تی ڕەنگه لهبهر ئهوەی کاک



کوردستان و به چهند ساڵ پێش ئهوەی کاک سوار و کاک فاتيح و کاک عهلی حهسهنيانی شيعری نوێ 
بڵێن، ئهو شيعری نوێی فارسی دەگوت و له گۆڤارەکانی تاراندا چاپی دەکردن؛ کهم و زۆر ھاوکات 

ری نوێی کوردی له ڕۆژنامهی "کوردستان" ی چاپی تاران دا بIو لهگهڵ ئهو سێ کهسهش شيع
دەکردەوە. ئێستا بهداخهوە ھهموو ئهو راستييه بهڵگهدارانه دەکرێن بهژێر لچهوە و له يادی پێشڕەوانی 
شيعری نوێی کورديی ڕۆژھه!تی کوردستاندا تهنيا ناوی ئهو سێ کهسه دێنن، وەک ئهوەی وەفايهک 

  چهند زاڵمين! ھهر نهبووبێت. ئێمه

دا له بۆکانيان تهبعيد کردم و  ١٣٤٢کاک سوارم له دەرەوەی بۆکان کاتێک بينی که له ھاوينی ساڵی 
دا ڕاگوێزرامه 'شهھری ڕەی' له نزيک تاران،  ١٣٤٤نارديانمه شاری ئهراک، ئينجا دوای دوو ساڵ له 

  ان بوو. ڕۆژانه له گوندی دەوڵهت ئابادی نێوان ڕەی و تاران کارم دەکرد به!م ماڵم له تار

ھهواڵی ماڵی نهمر "حاجی ڕەحمان ئاغای موھتهدی" م له کاکم بيستبوو که دەيگوت cوان و 
خوێندکارانی کورد ڕۆژانی جومعه لهوێ کۆدەبنهوە، شيعری کوردی دەخوێننهوە و ھهڵيدەسهنگێنن. 

اک جارێک لهگهڵ خاڵم نهمر حاجی حهمهڕەشيد محهممهديان چووم بۆ ماڵی حاجی رەحمان ئاغا. ک
سهcحوددينی کوڕی حاجی ڕەحمان ئاغا به ميھرەبانی وەريگرتم و ئيجازەی پێدام جاری ديکهش 

سهردانيان بکهم؛ چيرۆکی "نان وفيشهک" و چيرۆکێکی ديکهشی پێدام بيخوێنمهوە. خوێندمنهوە و بۆيم 
اری وام بردنهوە به!م پێی نهگوتم نووسهرەکهی کێيه، منيش ئهلف وبێی سياسهت فێر ببووم و پرسي

  لێنهدەکرد. درەنگتر زانيم خۆی نووسيبوونی.

وابزانم ھهر ئهو جارە يا جاری دواتر لهماڵی حاجی رەحمان ئاغا چاوم به کاک سوار کهوت. ناسياوی 
جاران ئهمجار بووين به دۆست. که دەڵێم دۆست واھهيه ڕاست نهبێت و باشتر بێت بڵێم بووين به قوتابی 

ستايهکی ميھرەبانم بوو که زۆر شتی لهسهردەست فێر بووم. دەچوومه و مامۆستا. کاک سوار مامۆ
ماڵيان و به ڕووخۆشييهوە وەريدەگرتم.. زووزوو ماڵی دەگۆڕی وابزانم سهردانی سێ ماڵيم کرد که 

ھهموويان له دەوروبهری خيابانی سهلسهبيل و نهووابی تاران بوون. کتێبێکی پێدام به ناوی "سير 
فهيلهسووف و کهوناراناس   –زييهوە تهرجهمه کرابوو. کتێبهکه گۆردون چايڵد تاريخ" که له ئينگلي

ومێژوونووسی ناسراوی ئوستراليايی نووسيبووی و ئهحمهد بيھمهنيش که دواتر له زانکۆی ئهدەبياتی 
تاران بوو به مامۆستام، وەريگێڕابووە سهر فارسی. کتێبهکه شوێنی زۆری له سهر بير و زيھنم دانا و 

  يهکی ماتڕياليستی له ھزرمدا پهروەردە کرد.بنهما

کاک سوار، که خۆی ھهڵگری بيری چهپ و پێشکهوتنخواز بوو، ھهوڵی دەدا لهگهڵ ئوسووڵی بيری  
ماتڕياليستی دا ناسياوم بکات. کتێبهکهی گۆردون چايڵد لهو دەگمهن کتێبه ماتڕياليستييانه بوو که ئهودەم 

دۆزيبێتهوە وا بوو. دەتوانم بڵێم دوای کاکم ھيچ کهسێک به دەست دەکهوت و من وەک گهنجينهيهکم 
ڕادەی کاک سوار يارمهتی نهداوم له ھهيتوھووتی سياسهتی بازاڕييانه دوور بکهومهوە و خهريکی 

  خوێندنهوە بم. خوێندنهوەی سياسيی ئهودەميش له بابهتی تهياری چهپ دا خوcسه دەبووەوە.

ڵ" ی سهر ڕاديۆی کاک سوار ھهبوو؛ به!م کهلـلهی گهرمی ئاگام له بهرنامهی "تاپۆ و بوومهلێ
ئهودەممان کوا ئيجازەی دەدا گهوھهری بيری سوارە له کهلهوای ڕاديۆ تاراندا بدۆزينهوە. ھيچکام له 

ھاوڕێ و دۆستهکانم  به cی ڕاديۆی ڕژيمی شادا نه دەڕۆيشتن و گوێيان نهدەدايه و له ڕاستيدا ھهندێک 
باسيشی لێوە بکرێت! کاک سوار يهک دووجاری پێ گوتم نامه بۆ بهرنامهکه  شهرم و شوورەيی بوو

بنووسم و پرسيار دامهزرێنم ئهويش وە!مم بداتهوە. به!م منی بێ عهقڵی کهلـله گهرم نهمکرد، له 



کاتێکدا ئێستا دەزانم سوارە چی دەنووسی و لهو ھهل و مهجه نالهبارەدا چ گهوھهرێک له قهڵهمی 
ک له خۆيم بيست گوتی فIنه پرسيارت که فoنه ڕۆژ له ماڵی خۆمان لێکردم، له سهر دەباری. جارێ

ڕاديۆ، له بهرنامهی "تاپۆ و بوومهلێڵ" دا وە!مم دايهوە و ناويشم ھێنای. ديارە ئهودەم ئهوەم پێ خۆش 
  نهبوو لهبهر ئهوەی نرخی کارەکهی سهر ڕاديۆيم نهدەزانی  و ھهر ڕقم له ڕاديۆکهبوو.

ان له ماڵهوە بهرنامهيهکی تاپۆ وبوومهلێڵی بۆخوێندمهوە و گوتی ئهگهر قهڵهمم ئازاد بوايه، ئاوام جارێکي
دەنووسی، پاشان ھهمان ئهو بهرنامهيهی بۆ خوێندمهوە که به شێوەيهکی نووسيبوو بۆ راديۆی تۆمار 

اتری پێ بوو سوارە گهلێک لهوە زياتر بوو و لهوەش زيبکات؛ زەوی و ئاسمان جياوازييان ھهبوو! 
  که له بهرنامه ڕاديۆييهکانيدا دەردەکهوتن. 

دا ئازاد کرام، ئيتر چهند مانگێک له بۆکان بووم، تا  ئهوەی  ١٣٥٤دا گيرام و کاتێ له  ١٣٥٢له ساڵی 
و  ١٣٥٤کاری راست بێت، کارێکی له تهورێز بۆ دۆزيمهوە و له ماوەی نێوان  -کاک جهليل گادانی 

رد. لهو ماوەيه، کاک سوارم نهديتهوە و ھهر لهو ماوەيهشدا بوو که له تاران دا لهوێ کارم دەک ١٣٥٧
کۆچی دوايی کرد و من کاتێک ھهواڵی لهدەستچوونيم بيست، که له حهماميانی بۆکان ئهسپاردەی 

  خاکيان کردبوو. 

  يادی کاک سواری مامۆستام به خێر بێت!

 

 

 

  
 

  

 

 

 

 

 

 


